
              2019 вося йирым тӧлысь 24 лунӧ
1 статья. Пыртны “Коми Республикаын асшӧр уджалысьяслысь инӧдъяс торъя дорйысь йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2013, 17 №, 355 ст.) татшӧм вежсьӧмъяс:
1. Водзкывйын “Тайӧ Оланпасыс” кывъяс бӧрын содтыны “Россия Федерацияын асшӧр уджалысьяслысь инӧдъяс торъя дорйысьяс йылысь” Федеральнӧй оланпас серти (водзӧ – Федеральнӧй оланпас)” кывъяс.
2. 1 статьяса 3 юкӧнын “федеральнӧй оланпасъяс” кывъяс вежны “Федеральнӧй оланпас, мукӧд федеральнӧй оланпас” кывъясӧн.
3. 3 да 4 статьяяс гижны тадзи:
“3 статья
1. Торъя дорйысь индыссьӧ чинӧ Коми Республикаса Юралысьӧн Россия Федерацияса Президент бердын асшӧр уджалысьяслысь инӧдъяс торъя дорйыськӧд сӧгласуйтӧмӧн асшӧр уджалысьяслӧн котырлысь видзӧдлассӧ тӧд вылӧ босьтӧмӧн.
Торъя дорйысьӧс чинӧ индігӧн асшӧр уджалысьяслӧн котырлысь видзӧдлассӧ тӧд вылӧ босьтӧны Коми Республикаса Юралысьӧн урчитӧм пӧрадокын.
2. Торъя дорйысьӧс индӧны чинӧ Коми Республикаса Юралысьлӧн уджмогъяс збыльмӧдан кадколаст вылӧ.
3. Торъя дорйысь чинӧ индӧны Россия Федерацияса комын арӧсысь абу томджык гражданинӧс, кодлӧн эм вылыс тшупӧда тӧдӧмлун.
4. Торъя дорйысьӧс чинӧ индӧмсӧ оформитӧны Коми Республикаса Юралысьлӧн инӧда актӧн.
Торъя дорйысь пырӧ чинӧ Торъя дорйысьӧс индӧм йылысь Коми Республикаса Юралысьлӧн инӧда актын индӧм лунсянь.
5. Торъя дорйысь збыльмӧдӧ ассьыс уджмогъяссӧ, сы лыдын сэк, кор Коми Республикаса Юралысьлысь уджмогъяссӧ дугӧдӧма кадысь водз, выльысь индӧм Торъя дорйысьлӧн тайӧ Оланпас серти чинӧ пыртӧдз, случай кындзи, кор Торъя дорйысь кадысь водз дугӧдчӧ аслас уджмогъясысь.
4 статья
1. Коми Республикаса Юралысь кадысь водз дугӧдӧ Торъя дорйысьлысь уджмогъяссӧ Россия Федерацияса Президент бердын асшӧр уджалысьяслысь инӧдъяс торъя дорйысьлӧн представление серти либӧ сылӧн сӧгласлун серти.
2. Торъя дорйысьлысь уджмогъяссӧ кадысь водз дугӧдӧны сэк, кор:
1) сійӧ кувсьӧ;
2) сійӧ сетӧ уджмогъясысь эновтчӧм йылысь гижӧм заявление;
3) дыр кад чӧж (нёль тӧлысьысь абу этшаджык) сійӧ оз вермы пӧртны олӧмӧ ассьыс кывкутана могъяссӧ дзоньвидзалун вӧсна, мый эскӧдӧма медицина боксянь кывкӧртӧдӧн, либӧ мукӧд помка вӧсна;
4) ёрд шуис сійӧс кывкутны вермытӧмӧн, мыйтакӧ кывкутны вермытӧмӧн, юӧртӧг вошӧмаӧн либӧ кувсьӧмаӧн;
5) сы серти вынсяліс ёрдлӧн мыждан приговор;
6) сійӧ муніс Коми Республика мудор сайӧ пыр олӧм вылӧ;
7) сійӧ воштіс Россия Федерацияса гражданство;
8) воштіс эскӧмлун федеральнӧй оланпасъясӧн урчитӧм случайясын;
9) сійӧ эз кутчысь федеральнӧй оланпастэчасӧн да Коми Республикаса оланпастэчасӧн урчитӧм корӧмъясӧ, дзескӧдӧмъясӧ да кутӧдъясӧ;
10) эм Россия Федерацияса оланпастэчасӧн урчитӧм мукӧд подув.
3. Торъя дорйысьлысь уджмогъяссӧ кадысь водз дугӧдӧм йылысь помшуӧмсӧ оформитӧны Коми Республикаса Юралысьлӧн инӧда актӧн.
4. Сэк, кор Торъя дорйысьлысь уджмогъяссӧ дугӧдӧма кадысь водз, Коми Республикаса Юралысь индӧ выль Торъя дорйысьӧс воддза Торъя дорйысьлысь уджмогъяссӧ кадысь водз дугӧдан лунсянь 60 лунысь оз сёрджык.”.
4. 7 статьялӧн 2 юкӧнса медводдза абзацӧ “удж мунанногсӧ,” кывъяс бӧрын содтыны “сы лыдын Коми Республикаын асшӧр удж олӧмӧ пӧртан условиеяссӧ донъялӧмӧн да асшӧр удж нуӧдысь субъектъяслысь инӧда положениесӧ бурмӧдӧм йылысь вӧзйӧмъясӧн,” кывъяс.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысьлы примитны тайӧ Оланпассӧ збыльмӧдысь нормативнӧй инӧда актъяс.
Коми Республикаса Юралысь

